
МЕМЛЕКЕТТІК ҚЫЗМЕТКЕРЛЕР» КОМПЬЮТЕРЛІК
БАҒДАРЛАМАСЫ

Тойбаев  Ж. Н., Яшкина А.Б.
Қазіргі заманда мемлекеттік мекемелер мен компаниялардың құжаттар

айналымында және өнеркәсіптік үрдістерді үлгілеуде және күрделі
техникалық есептерді арнаулы технологиялар арқылы есептеулерде
компьютерлік бағдарламалардың алатын орны ерекше. Ондай дербес және
желілік бағдарламалар әр түрлі технологиялар арқылы іске асырылатыны
сөзсіз [1,2]. Бірақ қазіргі кезде қолданылып жатқан бағдарламалардың басым
көпшілігі ақпараттық қызметті атқарады, яғни, дербес, болмаса желілік
серверлерде орналастырылған дербес немесе тарамдалған базадағы
ақпараттарды бағдарламалық тұрғыдан SQL тілінде өңдеп, арнайы
интерфейстер арқылы тұтынушының экранына жедел шығарады. Ал,
операциялық компьютерлік бағарламалардың үлесі жоғары емес.
Компьютерлік бағдарламалардың атқаратын функциясы неғұрлым көп болса,
онда ондай бағдарламалар мекемелер мен компанияларға өте тиімді
болатыны сөзсіз.

Осы жұмыста мемлекеттік қызметкерлердің электрондық дербес
базасын реляциялық теория негізінде жасайтын компьютерлік ақпараттық
және операциялық бағарлама MS Access 2003 платформасында жасалынды.
Ол мемлекеттік қызметкерлердің электрондық базасын жедел және тиімді
жасауға мүмкіндік береді және автоматты түрде орындалатын арнаулы
операциялар жасау арқылы белгілі есептеулер орындайды. Мемлекеттік
қызметкерлерге мониторинг жүргізіп, талдаулар жасауға көмектеседі және
жоғары мемлекеттік орындарға тапсырылатын қажетті есептерді
дайындайды. Бағдарламада модульдер мен макростар MS Visual Basic for
Applications [3] тілін пайдаланып жасалынса (операциялық жүйеде COM
денелер мен ActiveX компоненеттерді қолданады), барлық дайындадған
сұраулар SQL (structured query language, яғни, сұраулардың құрылымдық
тілі) тілін [4] пайдалану арқылы жасалынды.  MS Visual Basic for
Applications тілі бастапқы кодты құпиялы түрде түрлендіруге мүмкіндік
береді [5]. Сол себептен, компьютерлік бағдарламада ақпараттарды құпия
түрде сақтау мүмкіндіктері ескерілген.

Электрондық дербес базаның бағдарламасы жеке компьютерлерде
Windows операциялық жұйесінде орналастырылады және оның компьютер
жадысында алатын көлемі жоғары емес. Бағдарламаны компьютерде
орналастыру үшін арнаулы технологиямен орындалатын MS Workshop
бағдарламасы қолданылды.

Компьютерлік бағдарлама мемлекеттік мекемелерде мемлекеттік
қызметкерлердің реляциялық базасын жедел жасайтын ақпараттық және



операциялық бағдарлама болып саналады. Бағдарлама мемлекеттік
қызметкерлеріне мониторинг жүргізіп, талдаулар жасауға және қажетті
есептерді автоматты түрде дайындауға мүмкіндік береді.

